
Nunalerinermut, imminut pilersornermut, inuussutissanut, nutaaliornermullu aamma imminut
akilersinnaanermut allaaveqartumik ilinniarfimmik pilersitsisoqarnissaa siunertaralugu INUILI
sulegatigalugu Naalakkersuisut peqquneqarnissaannik Inatsisartut aalajangiiffigisassaattut siunnersuut.
Pilersitsinissap killiffia kingusinnerpaamik UPA2026-imi sagqummiunneqassaaq.

(Inatsisartunut ilaasortag Mariane Paviasen Jensen, Inuit Ataqatigiit)

Najukkani nerisassiarineqartut akiisa appartinneqarnissaannut, taamaalillunilu nunatsinni
tunisassiarineqartut piumaneqarnerulernissaannut, naalakkersuinikkut sakkussaasinnaasut pillugit
nassuiaasiornissamik Naalakkersuisut peqquneqarnissaannik Inatsisartut aalajangiiffigisassaattut
siunnersuut. Nassuiaat kingusinnerpaamik UKA2026-p aallartinnginnerani sagqummiunneqarsimassaaq.

(Inatsisartunut llaasortaq, Mariane Paviasen Jensen, Inuit Atagatigiit)

Ogaraanni agagu namminiilivinnissaq uatsilaarallaripput, isumaganngilag imminut aningaasarsiornikkut
napatilernissattaaq naaggaaripput.

Atassutip aallarteqgaarnerminiittaaq ilisarnaatigiuarpaa inuussutissarsiornikkut imminullu pilersornikkut
akilersinnaasumik imminut napatittumik isumalluuteqarani ingerlalernissap anersaariuarnissaa.

Nunarput angeqaaq immikkuullarissutigaarpullu sumiffimmiit summiiffimmut inooriaatsit
assigiinngilluinnarsinnaanerat, kitaaniit kangimut, avannaaniit kujammut.

Taakkunaniinnarluunniit ogaraanni, imminut pilersorsinnaanitsigut nunattalu uumasui eqqgarsaatigalugit
piniakkat ganogq innikkut tikiuttarneri malillugit pilisarneq piusarluni.

Uanilu immikkuullarissutut isiginiagassaqgissut ilaat tassaasorinarpogq, imminut pilersorneq pineqalersillugu
ilinniarfegarneq kisiat ukkanniaannarnagu meerartagut tassani ilinniartereerneqartalernissaat
atuarnerannut ilaatillugu aaqqissuussisinnaanerput.

Soorlu kujallermi savaategarneq nunaateqarnerlu annerusumik meeqqgat atuarfiini imminut pilersornissaq
pillugu suleriuseqartogarsinnaavoq, avannarpariartortillunilu assersuutigalugu geqertarsuup tunuani
galeralinniarnermut tunngatillugu piniakkallu allat ganoq ilinikkut tikittarneri aallaavigalugit imminut
pilersornerunissamut meeraanermiit atuartitaanikkut sammivilisinnaaneq tamatsinnut
ajungaanerusinnaammat.

Taamaattumik qulequttat tamaasa Atassummiit soqutiginaateqartegaagut, tassami oqartuartartilluta
meerartagut siunissaralugit, ullumikkumiit taava siunissaasa eqqanaartariagarnerat
aallartereertariagarparput oqgarluartaallagginneqgisaakkunnaamilaariarluta.



Qulequttat ima ittut suli siammasinninngorlugit tapersersorlugit pisinnaasariagarpagut, ogaannaginata;
avannaani savagannginnatta savarsuit sussagatsigit.

Atagu ganoq pitsaanerusumik akilersinnaanerusumillu iluseqalertissinnaanera taava
ujartueqatigiiffiginiartigu, namminersorlutik ingerlatagartuusut tamaasa maligassatut nersugassatullu
isigalugit, qaleralinniaappata savaatiliuppataluunniit.

Siunnersuutit marluusut Atassummiit soqutiginartilluarlugit, imm.89 taperserlutigu imm.92-imullu
Naalakkersuisut allannguutissatut siunnersuutaat taperserlutigu, siunnersuutit marluusut taperserluarlugit
ataatsimiitsitaliakkoorteqgaarneqarusussappatalu akuersaarluguttaaq.



